
AINTZANE laneko elkarrizketa batera joan da, eta elkarrizketa egin diotenek bere buruaz hiru alderdi baikor eta beste
hiru ezkor adierazteko eskatu diote. Uzkurtu, eta ez du zer erantzuten jakin. Irten duenean, urduritasuna, batetik eta
presioa, bestetik, mutu geratu dela ohartu da, baina, galderei erantzuna bilatzen ahalegindu da, eta hara zer egin
duen: orri bat hartu eta 5 gaitasun pertsonal idatzi ditu. Aldizkari batean, gaitasun zerrenda luze bat zegoela etorri
zaio gogora. Guztiak irakurri, eta bereak dituela iruditu zaizkionak markatu ditu. Ondoren senitarteko eta lagunei
erakutsi dizkie, egiaztatzeko. Eskuratutako informazioari eta ateratako ondorioei esker bere buruaz duen irudipena
argitzea lortu du.

MIKELi ospitaleko koordinazio taldeko kide izatea eskaini diote, eta horrenbestez, lehen egin ohi zituen eginbeharretako
batzuek egiteari utzi eta beste berri batzuk egiteari ekin beharko dio. Patxada ederrean Mikel mendira joan da txango
bat egitera, eta honako galdera hauei erantzun die:
Zeintzuk dira nire gaitasun pertsonalak? Zein bereizgarrik definitzen naute?
Zeintzuk dira nire interes profesionalak? Zeintzuk dira nire lehentasunak lan motari dagokionez?
Zeintzuk dira nire trebetasunak/gaitasunak? Horietako zeintzuk lotuko nituzke lanik egokiena eginez?
Zer ezagutza ditut? Zein da nire prestakuntza? Zer ikasi dut?
Orain arte egindako lanen oroit-zerrenda egingo dt, eta ondoren, eskaini didatenarekin lotzen ahaleginduko naiz.
Zein da nire lanari buruz dudan irudikapena? Zer da nire ustez garrantzitsua lanean? Zerk sentiarazten nau errealizaturik lanean?

MAITE kide den elkarteko emakumeek hurrengo hiru urteetan lehendakari izateko proposamena egin diote. Maitek
ondo ezagutzen du bere burua, eta badaki erantzukizunei ongi erantzuten diela, saiatua dela konpromisoetara
makurtzen denean, antolaketa eta planifikazioa atsegin dituela... horrexegatik onartu du kargua.

NORBERE EZAGUTZA2
NORBERE BURUAZ, eta gaitasunez eta gabeziez jabetzeko prozesua.

BEHA IEZAIOZU ZEUR BURUARI hurkoa bahetuko zenukeen bezala eta saia zaitez, ikusten duzunaz
edota zure eguneroko bizitzaren alderdietan diharduzun moduaz ondorioak ateratzen.

Gogoan izan, beti izango duzula alboan nor zaren eta nolakoa zaren adieraziko dizun NORBAITek.

Enplegua

Beste
alor batzuk

Enplegua
bilatzea
norberaren kabuz
besteren kontura


